КОМИ РЕСПУБЛИКА ЙЫЛЫСЬ
КОМИ РЕСПУБЛИКАСА ГОСУДАРСТВЕННÖЙ КАНПАС
Перымса зверинöй стиль серти серпасалöм зарни варыш, коді гöрд геральдическöй пöв вылын: лэбач морöсас – аньлöн чужöмбан, кодöс кытшалö квайт йöра юр. Енлы эскан "Лэбач-морт-йöра"  композицияын тöдчö комилöн мифологическöй видзöдлас.
Традиционнöй видзöдлас серти лэбзьысь варышыс петкöдлö шонді, власьт, медвылыс мир. Лэбачлöн морöсас аньлöн чужöмыс петкöдлö Зарни Аньöс, олöм радейтысь шондіа ань енмöс, мир кутысь мамöс. Йöра петкöдлö ёнлун, веськыдлун, мичлун. Космологическöй петкöдлöмъясын сійö гöгöрвоöдö мир гöгöрбок лöсьыда артмöдöмлысь синтез. Зарни да гöрд рöмъяссö канпасын öтлаалöмыс петкöдлö коми фольклорын асъя, тувсовъя, бур шонді, мамлун да чужöм. Такöд тшöтш, öнія общественно-политическöй гöгöрвоöдöмын гöрдыс (фоныс) петкöдлö войтырлысь да власьтлысь водзмöстчöмсö, авъялунсö, а пöв формакöд лöсялöмыс висьталö уна сикас войтыра Российскöй государствоö пырысь коми войтырлöн историческöй олöм йылысь. Та дырйи джынвыйö восьса бордъяса ачыс лэбачыс крест сяма, мый гöгöрвосьö кыдзи духовнöй да государственнöй власьтлысь пас.
КОМИ РЕСПУБЛИКАСА ГОСУДАРСТВЕННÖЙ ДÖРАПАС
Веськыд пельöса дöра, мый артмö кузьта ногöн вылісянь уліöдз öта-мöд бöрся лöз, турунвиж да еджыд куим визьысь, быдöн пасьтанас дöрöмпаслöн öти коймöд пасьта. Дöрапаслöн пасьтаыс кузьта серти – 2:3.
Дöрапаслöн серпасыс петкöдлö Коми Республикалысь географическöй аслыспöлöслун да вöр-ва озырлун. Лöз рöмыс петкöдлö енэж, войвывса паськыдінъяслысь  мичлунсö да помтöмлунсö. Турунвиж рöмыс – лача да озырлун, паськыд ота коми парма – коми войтырлысь медшöр озырлунсö да олан гöгöртассö. Дöрапаслöн еджыд рöмыс петкöдлö лымлысь еджыдлунсö да сöстöмлунсö, войвывса вöр-валысь сöдзлунсö да мичлунсö, Войвылö Коми Республикалысь пырöмсö. Еджыд рöмыс гöгöрвосьö и кыдзи республикаын олысь уна сикас войтырлысь равенствосö, налöн культураяслысь öтувъялунсö.
КОМИ РЕСПУБЛИКАСА ГОСУДАРСТВЕННÖЙ КЫП
Тайö демократическöй правовöй государстволöн, национальнöй культуралысь традицияяс видзöмлöн, сылöн уна национальносьтя войтырлöн öтувъялунлöн символ. Кыплысь шыладсö лöсьöдöма Виктор Савинлöн "Варыш поз" (Соколиное гнездо)  сьыланкыв серти М.Герцманöн выльысь видлалöмöн .

 

Коми Республикаса государственнöй гимнлöн ТЕКСТ 

(В.Савинлöн кывъясыс коми кыв вылын В.Тиминлöн редактируйтöм серти,
роч кыв вылын А.Шергиналöн, А.Суворовлöн редактируйтöм серти)

 

Ылын-ылын Войвылын
Джуджыд парма сулалö.
Парма шöрын варыш поз
Кыпыд горöн шыалö.

Лэбзьöй, повтöм варышъяс,
Вына бордъяс шеныштлöй,
Веськыд туйöд нуöдöй,
Коми мусö югдöдöй!

Север, наш родимый край,
Глубоки твои снега,
Холодны твои ветра,
Высока твоя тайга!

Нас несут через века
Соколиные крыла.
Коми край, твоя судьба
Благодатна и светла!

Скачайтны кып
